
[bookmark: _GoBack]ACORD DE LA MESA DEL PARLAMENT PEL QUAL S’APROVA LA VERSIÓ EN OCCITÀ (ARANÈS) DE LA LLEI 3/2018 DE MODIFICACIÓ DE LA LLEI 14/2017, DE LA RENDA GARANTIDA DE CIUTADANIA

De conformitat amb el que disposen l’article 6.5 de l’Estatut d’autonomia de Catalunya; l’article 4 de la Llei 2/2007, del 5 de juny, del Diari Oficial de la Generalitat de Catalunya, i l’article 7 de la Llei 35/2010, de l’1 d’octubre, de l’occità, aranès a l’Aran, la Mesa del Parlament, en la sessió tinguda el dia 19 de febrer de 2019, ha aprovat la versió en occità, en varietat aranesa, de la Llei 3/2018 de modificació de la Llei 14/2017, de la renda garantida de ciutadania, aprovada pel Ple del Parlament en la sessió tinguda el dia 10 d’octubre de 2018 i publicada en el Butlletí Oficial del Parlament de Catalunya número 175, del 16 d’octubre de 2018, i en el Diari Oficial de la Generalitat de Catalunya número 7734, del 25 d’octubre de 2018, el text de la qual es reprodueix a continuació, a l’efecte que es publiqui en el Diari Oficial de la Generalitat de Catalunya i s’hi inclogui el número i la data de la llei publicada, i també la fórmula de promulgació.

Palau del Parlament, 19 de febrer de 2019


El secretari tercer	El president





Joan García González	Roger Torrent i Ramió


ACÒRD DERA MESA DETH PARLAMENT PETH QUAU S’APRÒVE ERA VERSION EN OCCITAN (ARANÉS) DERA LEI 3/2018 DE MODIFICACION DERA LEI 14/2017, DERA RENDA GARANTIDA DE CIUTADANIA

De conformitat damb çò que dispòsen er article 6.5 der Estatut d’autonomia de Catalonha; er article 4 dera Lei 2/2007, deth 5 de junh, deth Diari Oficial de la Generalitat de Catalunya, e er article 7 dera Lei 35/2010, der 1 d’octobre, der occitan, aranés en Aran, era Mesa deth Parlament, ena session aguda eth dia 19 de hereuèr de 2019, a aprovat era version en occitan, en varietat aranesa, dera Lei 3/2018 de modificacion dera Lei 14/2017, dera renda garantida de ciutadania, aprovada peth Plen deth Parlament ena session aguda eth dia 10 d’octobre de 2018 e publicada en Butlletí Oficial del Parlament de Catalunya numèro 175, deth 16 d’octobre de 2018, e en Diari Oficial de la Generalitat de Catalunya numèro 7734, deth 25 d’octobre de 2018, eth tèxte dera quau se reprodusís de contunh, ar efècte que se publique en Diari Oficial de la Generalitat de Catalunya e s’i includisquen eth numèro e era data dera lei publicada, e tanben era formula de promulgacion.


Palai deth Parlament, 19 de hereuèr de 2019

Eth secretari tresau	Eth president





Joan García González	Roger Torrent i Ramió

Lei 3/2018 de modificacion dera Lei 14/2017, dera renda garantida de ciutadania

Preambul

Era Lei 14/2017, deth 20 de junhsèga, dera renda garantida de ciutadania, a coma objècte regular eth dret d'accès ad aguesta prestacion, reconeishut per article 24.3 der Estatut d'autonomia, damb era fin d'assegurar es minims d'ua vida digna as persones e unitats familhares que se tròben en situacion de praubesa, entà promòir era sua autonomia e era sua participacion activa ena societat.
Er article 7.1.e dera lei establís coma un des requisits d’accès ara renda garantida de ciutadania qu'es persones sollicitantes non siguen beneficiàries d’ua prestacion publica o privada de servici residenciau permanent de tipe sociau, sanitari o sociosanitari, e que non siguen internades en un centre penitenciari en regim ordinari o barrat.
Aguest requisit responie ara consideracion qu'es persones que dispòsen d’un servici residenciau permanent an curbidi es besonhs basics d’alimentacion e igièna intrinsècs ath servici residenciau, çò que deisharie sense efècte er objectiu dera prestacion.
De un aute costat, er article 7.3 establís que, excepcionaument, an dret a percéber era renda garantida de ciutadania es persones que, maugrat non complir es requisits establidi, se tròben, per circonstàncies extraordinàries, en ua situacion d’especiau besonh. Aguesta clausula, introdusida entà poder dar responsa ara diuersitat de situacions en qué se tròben es persones en risc d’exclusion sociau, damb ua casuistica qu'eth tèxte dera lei non podie recuélher, exigís un desplegament reglamentari que regule es mecanismes entà hèr efectiva era renda garantida de ciutadania enes situacions non recuelhudes ena lei.
En aguest sens, dempús dera entrada en vigor dera lei, eth 15 de seteme de 2017, era experiéncia a permetut constatar que i a persones que, maugrat disposar d’un servici residenciau, non an corbidi toti es besonhs basics, o sonque les an curbidi d’ua manèra provisionau. Aguest cas se da singularament en dus collectius concrèts, eth des persones sense larèr e eth des hemnes victimes de violéncia masclista, que soent dispòsen d’un servici residenciau provisionau mès non an garantidi uns ingrèssi minims que les permeten gaudir d’autonomia e auer ua participacion activa ena societat.
Aguesti casi poderien èster atengudi cossent damb er article 7.3 dera lei, mès aguest precèpte non se poderà aplicar enquia que se n’age hèt eth desplegament per reglament, rason que justifique era presenta modificacion dera letra e der article 7.1, damb er objectiu de regular d’ua manèra segura eth dret d’accès d’aguesti collectius ara renda garantida de ciutadania, deuant eth besonh de respóner damb urgéncia as situacions de risc d’exclusion sociau.


Article 1. Modificacion der article 7 dera Lei 14/2017

Se modifique era letra b der article 7.1 dera Lei 14/2017, deth 20 de junhsèga, dera renda garantida de ciutadania, que demore redigida dera manèra següenta:
«e) Non èster beneficiàries d'ua prestacion publica o privada de servici residenciau permanent de tipe sociau, sanitari o sociosanitari, e non estar internades en un centre penitenciari en regim ordinari o barrat, ben entenut tostemp qu'eth caractèr de permanéncia deth servici residenciau ei determinat pera situacion e es circonstàncies personaus des destinataris dera prestacion e non pas peth tipe de servici. En conseqüéncia, coma excepcion ath requisit d’accès establit per aguesta letra, e tostemp que complisquen era rèsta de requisits exigidi per aguest article, pòden accedir ara renda garantida de ciutadania, se seguissen un plan de trabalh vinculat a un procès d’emancipacion e apoderament, damb un pronostic de gessuda en un termini de non mès de dotze mesi, d’acòrd damb eth corresponent informe des professionaus deth trabalh sociau e de supòrt sociau ath servici residenciau, es persones que se tròben en bèra ua d’aguestes circonstàncies:
— Persones sense larèr.
— Hemnes victimes de violéncia masclista.
— Persones beneficiàries d’ua prestacion publica o privada de servici residenciau permanent de tipe sociau, sanitari o sociosanitari.»


Disposicion finau. Entrada en vigor

Aguesta Lei entre en vigor londeman d’auer estat publicada en Diari Oficial de la Generalitat de Catalunya, ben entenut qu'eth precèpte modificat, ena mesura que compòrte eventuaus despenes damb cargue as pressupòsti dera Generalitat, non produsirà efèctes enquia que sigue vigenta era lei de pressupòsti corresponenta ar exercici immediatament posterior ara entrada en vigor dera presenta lei.

